
PROPOSTA DE COMUNICACION (galego):

O proceso de conformacion da Estoria de Troya, que hoxe cofiecemos
intercalada na segunda e terceira parte da General Estoria, pddese rastrexar a partir de
dous testemufios indirectos do século XIV: o cdédice 10.146 da Biblioteca Nacional de
Madrid (que transmite un dos testemufios da Historia Troyana Polimétrica) e o
manuscrito 558 da Biblioteca de Menéndez Pelayo de Santander (a Historia Troiana
“bilingiie”). A través dunha andlise textual e discursiva destes dous testemuiios,
pretendemos ofrecer algunhas conclusions vinculadas ao proceso de compilatio e
ordinatio dunha das grandes “estorias unadas” da magna cronica universal afonsina,
dado que o texto indirectamente transmitido por eles reflicte un estadio discursivo
anterior dos materiais troianos que finalmente chegarian a compendiarse na obra de
Afonso X.

A Historia Troiana, que combina de xeito independente o castelan e o galego no
seu estado de redaccion final, foi no seu momento un manuscrito guia ou borrador
preliminar, orixinariamente redactado en castelan cara a finais da década dos 60 do
século XIV, e encargado por Pedro I “o Cruel” nos prolegémenos da cruenta guerra
civil que enfrontou os lexistimistas cos partidarios do seu medio irman Henrique de
Trastdmara (futuro Henrique II). Tratdbase dun artefacto cultural alternativo & gran
Cronica Troyana do seu pai, Afonso XI, destinado a conformarse como un gran
compendio de materia clasica e cabaleiresca de gran calado e proporcidns, tanto a nivel
textual como a nivel artistico. Tras o fratricidio de Pedro I, os folios castelans da
Historia Troiana sufririan unha importante deterioracion e mutilacion cuxas lagoas
textuais, porén, chegarian a ser completadas en galego uns poucos anos mais tarde (ca.
1369-1371) no circulo nobiliario da Casa de Andrade.

Esta obra, xunto co ms. 10.146 da Biblioteca Nacional, un exemplar acéfalo de
mediados do séc. XIV que fusiona unha version prosimétrica coa Cronica Troyana de
Afonso XI, contén unha importante interpolacion da materia troiana presente na
General Estoria, principalmente na Estoria de Troya 4 que xa fixemos referencia antes.
No caso da Historia Troiana, a interpolacion € coetdnea 4 redaccion do texto, mentres
que no caso do facticio da Biblioteca Nacional, a interpolacion seria engadida
posteriormente (no séc. XV) ao comezo da obra. Malia que en ambos os dous casos 0s
capitulos escolmados da General Estoria e a disposicion dos mesmos € case idéntica, a
vinculacion entre estes dous testemuflos non € directa. Porén, si descenden con
seguridade dun antecedente comun, hoxe perdido, que xa amalgamaba a tradicion do
ciclo clasico francés introducido na Peninsula (a partir do Roman de Troie) e outros



materiais distintos europeos ou peninsulares. O dito antecedente moi probabelmente
pode estar vinculado dun xeito moi directo ou mesmo pode ser identificado coa perdida
Estoria de Troya empregada polos afonsinos na compilacion da General Estoria.

O noso obxectivo nesta comunicacion €, por tanto, amosar unha serie de
achegas, a maior parte delas inéditas até o momento (complementarias ao estudado en
Pichel Gotérrez 2012ab), sobre a relacion entre estes dous testemuiios indirectos da
General Estoria, asi como fornecer aos investigadores de novas evidencias que axudan
a reconstruir o proceso de conformacion da descofiecida Estoria de Troya e da sua
incorporacion no proxecto editorial de Afonso X.

